
Føroyskir læknar halda 
ikki, at neyðugt er at bíða 
til nýtt samband er komið 
millum Eysturoynna og 

Streymoynna, til man nkiðurleggur 
akuttmóttøkuna á sjúkrahúsinum 
í Klaksvík.

Niðurstøðan hjá stóra verk­
ætlanarbólkinum, sum júst hevur 
gjørt eina menningarætlan fyri 
heilsuverkið, er heilt í tráð við tað, 
sum føroysku læknarnir halda.

Læknarnir høvdu framman­
undan í egna felagi teirra viðgjørt 
júst hendan spurningin.

Í einum uppleggi á einum fundi 
í Læknafelag Føroya, segði Jákup 
Petersen, yirlækni, at gongdin í 
framkomnum londum er miðsavn­
ing av kanningum og viðgerðum.

Í Føroyum verður farið øvugta 
vegin, legði hann afturat.

– Gongdin innan føroyska 
sjúkrahúsverkið hevur sostatt 
bæði so og so verið merkt av mið­
spjaðing av kanning og viðgerð, 
meðan okkara grannalond hava 
miðsavnað ógvusliga. Millum 
annað er hetta orsøk til, at tað nær­
um er ómøguligt hjá okkum at fáa 
serlæknar at støðast í Føroyum. 
Hetta er nokk galdandi fyri øll trý 

sjúkrahúsini, segði Jákup Petersen, 
yvirlækni.

Bólkarnir meira 
hvassorðaðir
Eftir at eitt upplegg frá Jákupi 

Petersen var lisið upp, vóru bólkar 
av læknum settir at viðgera spurn­
ingarnar, sum yvirlæknin setti.

Ein bólkur mælti frá at hava 
vigerð, sum krevur nógva tekn­
iska útgerð á teimum báðum 
smærru sjúkrahúsunum, men 
bólkurin frámælti eisini, at akuttir 
sjúklingar verða innlagdir á smáu 
sjúkrahúsunum.

Heldur eigur endurvenjing og 
eftirviðgerð at fara fram í Klaksvík 
og á Tvøroyri.

Annar bólkur var meira 
ítøkiligur:

– Ikki er neyðugt við vakt­
tilbúgving við skurðlækna- og 
narkosulæknatænastu á Klaks­
víkar Sjúkrahúsi. 

– Stutta frástøðan til Lands­
sjúkrahúsið og ein uppkvalifisering 
av kommunulæknatænastuni 
saman við eini vælvirkandi skaða­
stovu í Klaksvík, hevði givið eina 
forsvarliga tænastu. 

– Á Suðuroyar Sjúkrahúsi kann 
metast, at tørvur er á skurðlækna- 
og narkosutænastu í vaktini. Við 
manningartroti í periodum á KS í 

Læknarnir í Føroyum halda heldur ikki, at tað 
er neyðugt við einari akutt móttøku í Klaksvík

Læknarnir

NIÐURLEGGI
AKUTTU
MÓTTØKUNA
Á SJÚKRAHÚSINUM
Í KLAKSVÍK

Bjørnb kalsø, Sambandsflokkurin, heldur, at verður ætlanin 
gjøgnumførd, so er onki Klaksvíkar sjúkrahús

Jákup Petersen, yvirlækni


